
     ᑮᓇᐅᔭᓕᕆᔨᒃᑯᑦ  

ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐃᖅᑲᓇᐃᔭᓕᖅᑎᑦᑎᓂᕐᒥ ᐊᑐᐊᒐᖅ 

 

 

 
 

ᐊᑐᐊᒐᐅᑉ ᑎᑎᕋᖅᓯᒪᓂᖓ 

 

ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕈᑎᑦ ᐱᖁᔭᖓ (PSA) ᐱᔭᕆᐊᖃᕐᒪᑦ ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᑭᒃᑯᑐᐃᓐᓇᕐᓄᑦ 

ᐱᔨᑦᑎᕋᕈᑎᑦ ᐱᖁᔭᖓ ᐋᖅᑭᒃᓯᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐃᖅᑲᓇᐃᔭᓕᖅᑎᑦᑎᓂᕐᒥ ᐊᑐᐊᒐᖅ 

ᐱᓕᕆᐊᖃᕐᖢᓂ ᐱᕚᓪᓕᕈᑎᓂᒃ ᑐᕌᒐᕆᔭᖏᓐᓂ ᑎᑎᕋᖅᓯᒪᔪᖅ 23 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥᒃ 

(NLCA). ᑖᓐᓇ ᐊᑐᐊᒐᖅ ᐱᓇᓱᒃᑐᖅ ᐊᖏᒃᓕᒋᐊᕐᓗᒍ ᐃᖅᑲᓇᐃᔭᓕᕐᓃᑦ ᓄᓇᑖᖃᑕᐅᓯᒪᔪᓄᑦ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᒥᒃ (ᓄᓇᑖᖃᑕᐅᓯᒪᔪᒧᑦ) ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖁᑎᓂ ᑭᒡᒐᖅᑐᐃᔨ 

ᓇᓃᓐᓂᖓᓄᑦ ᖃᔅᓯᐅᓂᖏᓐᓄᑦ ᓄᓇᕗᒻᒥ.   

 
 
 

ᐃᓗᓕᖏᑦ 

 

ᑖᓐᓇ ᐊᑐᐊᒐᖅ ᓯᕗᓕᖅᑕᐅᔪᖅ ᐊᑖᓃᑦᑐᓄᑦ ᐃᓗᓕᖏᓐᓄᑦ:  

 ᓄᓇᕗᒻᒥ ᒐᕙᒪᖓᑕ ᐃᖅᑲᓇᐃᔭᓕᖅᑎᑦᑎᔨᑦ ᐃᖅᑲᓇᐃᔭᓕᖅᑎᑦᑎᓂᕐᒧᓪᓗ ᐊᑐᕋᓱᒃᐸᒃᑕᖏᓐᓂ 

ᐃᒪᐃᓐᓂᐊᖅᑐᖅ:  

o  ᑐᙵᕕᖃᕐᓗᓂ ᐱᐅᑎᒋᓂᖓᓄᑦ; 

o   ᑐᑭᓯᔭᒃᓴᐅᓗᓂ; ᐊᒻᒪᓗ  

o  ᑐᓴᐅᒪᖃᑎᒌᒍᑕᐅᑦᑎᐊᕐᓗᓂ. 

 ᖃᐅᔨᓴᖅᑕᐅᔾᔪᑎᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐊᖏᒃᓕᒋᐊᕐᓗᒍ ᐃᖅᑲᓇᐃᔭᓕᖅᑎᑦᑎᓂᖅ, 

ᓂᕈᐊᕐᓂᖅ, ᐱᓕᒻᒪᒃᓴᐃᓂᖅ/ᐃᖅᑲᓇᐃᔭᓕᓛᕈᑎᒃᓴᑦ ᐱᕙᓪᓕᐊᓂᖓ ᖁᕝᕙᕆᐊᖅᑎᑕᐅᓂᖓᓗ 

ᓄᓇᑖᖃᑕᐅᓯᒪᔪᓄᑦ; ᐊᒻᒪᓗ  

 ᐱᒋᐊᖅᑎᑕᐅᓯᒪᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓗᐊᖅᑐᒥ:  

o ᐱᓕᒻᒪᒃᓴᕐᓂᖅ – ᐱᕙᓪᓕᐊᑎᓪᓗᒋᑦ ᐊᔪᙱᑕᐅᔪᑦ ᐊᑐᕋᓱᖕᓂᒃᑯᑦ, ᐱᓇᓱᖕᓂᒃᑯᑦ 

ᖃᓄᐃᓕᐅᕆᐊᕐᓂᒃᑯᓪᓗ;   

o ᖃᓄᖅᑑᕐᓂᖅ – ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᖅ ᐱᑕᖃᐅᖅᑎᑦᑎᓂᕐᓗ; ᐊᒻᒪᓗ  

o ᑐᙵᓇᕐᓂᖅ – ᐃᓕᖅᑯᓯᖃᕐᓂᖅ ᒪᑐᐃᖓᑦᑎᐊᕐᓂᕐᒥᒃ, ᑐᙵᓇᕐᓂᕐᒥᒃ 

ᐃᓚᐅᑎᑦᑎᑎᐊᕐᓂᕐᒥᒃᓗ.  

 

ᐱᓇᔪᖕᓂᖅ 

 

ᑖᓐᓇ ᐊᑐᐊᒐᖅ ᐱᑎᑦᑎᔪᖅ ᐃᖅᑲᓇᐃᔭᓕᖅᑎᑕᐅᕙᓪᓕᐊᔪᓕᒫᓄᑦ ᓄᓇᕗᒻᒥᓗ ᒐᕙᒪᒃᑯᓐᓄᑦ, 

ᐃᓚᐅᑎᑦᑎᓪᓗᓂ ᐃᓱᖃᙱᖦᖢᓂ ᑭᓯᐊᓂ ᐃᒪᓐᓇ;  

  ᑮᓇᐅᔭᓕᕆᔨᒃᑯᑦ; 

  ᐃᓕᓐᓂᐊᕐᓂᓕᕆᔨᒃᑯᑦ (ᐃᓕᓴᐃᔨᐅᓂᕐᒧᑦ ᐃᖅᑲᓇᐃᔮᒃᓴᑦ); 

  ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᑎᑎᕋᖅᓯᒪᔪᓄᑦ ᐃᓂᒃᓴᖓᓂ A ᑭᒃᑯᑐᐃᓐᓇᕐᓄᑦ ᑐᓴᒐᒃᓴᓄᑦ.  

ᑐᑭᖏᑦ 

 

ᓄᓇᑖᖃᑕᐅᓯᒪᔪᖅ ᐃᓄᒃ ᐃᓚᐅᖃᑕᐅᔾᔪᑎᓕᒃ ᓄᓇᑖᖃᑕᐅᓯᒪᓂᕐᒧᑦ ᑕᐃᑰᓇ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᒥᒃ. ᓄᓇᑖᖃᑕᐅᓯᒪᔫᑉ ᖃᓄᐃᓕᖓᓂᖓ ᓇᓗᓇᐃᖅᑕᐅᓇᔭᖅᑐᖅ ᓄᓇᕗᑦ ᑐᙵᕕᒃᑯᑎᒍᑦ 

ᓄᓇᕗᒻᒥ ᐃᓄᐃᑦ ᐃᓚᐅᖃᑕᐅᔾᔪᑎᓄᑦ ᑎᑎᖅᑲᖏᓐᓂ, ᐃᓱᒪᒋᔭᐅᓇᔭᖅᑐᖅ ᐃᓚᐅᖃᑕᐅᔾᔪᑎᒧᑦ 

ᑎᑎᕋᖅᓯᒪᔭᖏᓐᓂ ᐅᓂᒃᑳᖓᓂ ᖃᓄᑐᐃᓐᓇᖅ ᑐᓂᔭᐅᔪᓄᑦ.  

 
 

ᒪᓕᒋᐊᓕᑦ 

 

ᑐᙵᕕᖃᕐᓗᑎᒃ ᒐᕙᒪᐅᑉ ᑐᕌᒐᖏᓐᓂ ᐱᔭᕇᖅᓯᓗᑎᒃ ᑭᒡᒐᖅᑐᖅᑕᐅᔪᒥᒃ ᐃᖅᑲᓇᐃᔮᒥᒃ ᓄᓇᕗᒻᒥ 

ᑭᒃᑯᑐᐃᓐᓇᕐᓄᑦ ᐱᔨᑦᑎᕋᐅᑎᓂᒃ, ᓄᓇᑖᖃᑕᐅᓯᒪᔪᑦ ᐱᓯᒪᔪᓂᒃ ᐃᓚᐅᖃᑕᐅᔪᓐᓇᐅᑎᓂᒃ ᐱᔭᕆᐊᓕᖕᓂ 

ᐃᖅᑲᓇᐃᔮᒃᓴᒧᑦ ᓯᕗᓪᓕᐅᑎᑕᐅᖃᑦᑕᕐᓂᐊᖅᑐᑦ ᐊᓯᓕᒫᖏᓐᓄᑦ ᐱᓇᔪᒃᑐᓄᑦ. ᑖᓐᓇ 

ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐋᖅᑭᒃᓯᒪᓇᓱᖕᓂᖅ ᐊᖏᒃᓕᒋᐊᖅᑕᐅᓗᓂ ᐃᖅᑲᓇᐃᔭᓕᖅᑎᑦᑎᔾᔪᑎᓕᒫᓄᑦ 

ᖃᓄᐃᓕᐅᕆᐊᕈᑎᓂᒃ, ᐃᓚᐅᓪᓗᑎᒃ ᐊᑯᓂᐅᙱᑦᑐᒃᑯᑦ ᐱᓕᕆᐊᖃᖅᑎᑕᐅᔪᒃᓴᓄᑦ, ᐊᐅᔭᒃᑯᑦ 

ᐃᓕᓐᓂᐊᖅᑎᓄᑦ, ᓅᑎᑕᐅᔪᓄᑦ, ᐃᖅᑲᓇᐃᔮᒃᓴᓄᓪᓗ ᐱᒡᒍᓴᐅᔾᔪᐊᕈᑎᑦ.  

 

ᓄᓇᑖᖃᑕᐅᓯᒪᔪᑦ ᐱᔪᓐᓇᕐᓂᖃᖅᑐᑦ ᐊᐱᖅᓱᖅᑕᐅᓂᕐᒧᑦ ᓈᓴᐅᓯᖅᑕᐅᓲᑦ ᓂᕈᐊᖅᑎᓄᑦ ᑲᑎᒪᔨᕋᓛᓄᑦ 

ᑐᙵᕕᖃᕐᖢᑎᒃ ᖃᐅᔨᒪᓂᖏᓐᓂ, ᐊᔪᙱᓐᓂᖏᓐᓂ, ᐱᔪᓐᓇᕐᓂᖏᓐᓂ ᓈᒻᒪᒃᑐᓂᒃᓗ ᐊᑐᕐᓂᑯᖏᓐᓂ.  

 

 

ᐱᓇᔪᒃᑐᑦ ᓇᖕᒥᓂᖅ ᖃᐅᔨᓯᒪᔾᔪᑎᖃᕐᓗᑎᒃ ᓄᓇᑖᖃᑕᐅᓯᒪᓂᕐᒥᓂᒃ ᓯᕗᓪᓕᐅᔾᔭᐅᔭᕆᐊᓕᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᐊᒐᖓ ᐊᑐᓕᖁᓪᓗᒍ. ᓄᓇᑖᖃᑕᐅᓯᒪᔪᑦ ᑐᒃᓯᕋᕈᓐᓇᖅᑐᑦ ᐊᓯᖓᓂᒃ 

ᓄᓇᑖᖃᑕᐅᓯᒪᔪᒥᒃ (ᓂᕈᐊᖅᑕᐅᔪᒥᒃ ᐃᖅᑲᓇᐃᔭᓕᖅᑎᑦᑎᔨᓂᒃ) ᐃᓚᐅᖃᑕᐅᖁᓗᒋᑦ ᓂᕈᐊᕋᓱᖕᓂᖏᓐᓂ.  

 

ᑮᓇᐅᔭᓕᕆᔨᒃᑯᑦ ᑐᓴᐅᒪᖃᑦᑕᐅᑎᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐃᖅᑲᓇᐃᔭᓕᖅᑎᑦᑎᓂᕐᓂ ᐊᑐᐊᒐᖓᓂ 

ᓯᓚᒻᒧᐊᑦᑎᐊᕐᓗᓂ ᑐᓐᓂᖅᑯᑎᒋᓗᒍ ᐊᑐᐊᒐᖅ ᐱᕙᓪᓕᐊᔪᓕᕆᔨᓄᑦ, ᒪᓂᓴᐅᑎᓂᒃ, ᐃᖅᑲᓇᐃᔮᒧᑦ 

ᐱᓇᔪᒍᑎᓄᑦ ᐊᑭᓐᓇᒥᐅᑕᓄᑦ, ᐊᐱᖅᓱᖅᑕᐅᓂᕐᒧᓪᓗ ᐱᕙᓪᓕᐊᑎᓪᓗᒍ.  

 

ᐃᖅᑲᓇᐃᔮᒃᓴᓕᒫᑦ ᓴᓇᔭᐅᔪᑦ ᐃᓂᑖᕆᔭᐅᔪᓪᓘᓐᓃᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᖁᑦᑎᖕᓂᖓᓂ 

ᓈᓴᐅᓯᕐᓯᕝᕕᖕᒥ ᐃᓄᒃᑐᑦ ᐅᖃᐅᓯᖏᓐᓂ ᐱᔭᕆᐊᓕᖏᓐᓂ ᐃᓄᐃᓪᓗ ᐱᖅᑯᓯᑐᖃᖏᓐᓄᑦ ᖃᐅᔨᒪᓂᕐᒧᑦ; 

ᐃᖅᑲᓇᐃᔭᓕᖅᑎᑦᑎᔾᔪᑎᓕᒫᑦ ᑕᑎᖃᖅᑎᑕᐅᓗᑎᒃ ᐱᓇᔪᒃᑑᑉ ᐊᔪᙱᓐᓂᖏᑎᒍᑦ ᖃᐅᔨᒪᓂᖏᑎᒍᓪᓗ 

ᑖᒃᑯᓇᓂ ᐊᕙᑎᖏᓐᓂ. ᑲᒪᒋᔭᐅᔭᕆᐊᓕᒃ ᐃᖅᑲᓇᐃᔭᕐᕖᑦ ᑭᒃᑯᑐᐃᓐᓇᓪᓗ ᑎᒥᖏᓐᓄᑦ ᒪᓕᒃᓗᑎᒃ 

ᑮᓇᐅᔭᓕᕆᔨᒃᑯᓐᓂ ᐱᖁᓪᓗᒋᑦ ᓈᒻᒪᒃᑐᓂᒃ ᕿᓂᕐᓂᕐᓂ ᒪᓕᒋᐊᓕᖏᓐᓂ ᐃᖅᑲᓇᐃᔮᓪᓗ 

ᓇᓗᓇᐃᔭᐅᑎᖏᓐᓂᐃᓚᐅᑎᑦᑎᔪᑦ ᐱᒋᔭᕆᐊᖃᖅᑕᖏᓐᓂ ᑐᑭᓯᐊᓂᕐᒧᑦ ᐃᓅᖃᑎᒌᓄᑦ ᐃᓕᖅᑯᓯᓄᓪᓗ 

ᐃᓗᓕᖏᓐᓂ ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ ᐊᕙᑎᖏᓐᓂ, ᐃᓚᐅᓪᓗᑎᒃ ᑭᓯᐊᓂ ᐃᓱᓕᕝᕕᖃᙱᖦᖢᑎᒃ:  

 ᖃᐅᔨᒪᓂᖅ ᐃᓄᐃᑦ ᐃᓕᖅᑯᓯᖏᓐᓂ, ᐃᓅᖃᑎᒌᒍᓯᖏᓐᓂ ᒪᑭᒪᐅᑎᒃᓴᖏᓐᓂᒃᓗ;  

 ᓄᓇᓕᖕᓂ ᐅᔾᔨᕈᓱᖕᓂᖅ; 

 ᐃᓄᒃᑎᑐᑦ ᐅᖃᕈᓐᓇᕐᓂᖅ; 

 ᖃᐅᔨᒪᓂᖅ ᐊᕙᑎᓄᑦ ᖃᓄᐃᑦᑑᓂᖏᓐᓂ ᓄᓇᕗᒻᒥ ᓄᓇᖏᓐᓄᑦ ᐊᕙᑎᖏᓐᓂ; ᐊᒻᒪᓗ,  

 ᐅᑭᐅᖅᑕᖅᑐᒥ ᐊᑐᕐᓂᑰᓗᓂ. 

 
 

ᐃᓚᐅᑎᑕᐅᔪᓐᓇᖅᑐᑦ 

ᐃᖅᑲᓇᐃᔭᕈᓐᓃᖅᑎᑕᐅᓯᒪᔪᑦ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᓂᒃᓗ ᐃᓂᖃᖅᑎᑕᐅᔪᓂᒃ  

 

ᐱᖁᔭᐅᓯᒪᓂᖓᒍᑦ ᐃᓕᓴᕆᔭᐅᓯᒪᔪᓄᑦ ᑲᑐᔾᔭᐅᓪᓗᓂ ᐊᖏᖃᑎᒌᒍᑎᓄᑦ, ᐃᖅᑲᓇᐃᔭᖅᑎᑦ 

ᐃᖅᑲᓇᐃᔭᕈᓐᓃᖅᑎᑕᐅᓯᒪᔪᓄᑦ ᖃᓄᐃᓕᖓᓂᖏᓐᓂ ᐱᖃᖅᑐᓂᒃ ᐊᔪᙱᓐᓂᕆᔭᕆᐊᖃᖅᑕᖏᓐᓂ 

ᐃᖅᑲᓇᐃᔮᒃᓴᒧᑦ ᓯᕗᓪᓕᐅᔾᔭᐅᓇᔭᖅᑐᑦ. ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᕈᓐᓃᖅᑎᑕᐅᓯᒪᓂᕐᒧᑦ 

ᖃᓄᐃᓕᖓᓂᖃᖅᑐᑦ ᐃᓂᖃᖅᑎᑕᐅᔪᓪᓘᓐᓃᑦ ᓯᕗᓪᓕᐅᔾᔭᐅᓇᔭᖅᑐᑦ ᓄᓇᑖᖃᑕᐅᓯᒪᙱᑦᑐᓄᑦ 

ᐃᖅᑲᓇᐃᔭᕈᓐᒦᖅᑎᑕᐅᓯᒪᔪᓄᑦ ᖃᓄᐃᓕᖓᓂᖏᓐᓂ ᐃᓂᖃᖅᑎᑕᐅᔪᓄᓪᓘᓐᓃᑦ.  

 

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 

 

ᐃᖅᑲᓇᐃᔭᕐᕕᓕᒫᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᑦ 

 

ᐃᖅᑲᓇᐃᔭᕐᕕᓕᒫᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᑦ ᑕᑎᒋᔭᒃᓴᐅᔪᑦ ᐱᔭᕇᖅᓯᓗᑎᒃ ᑭᒡᒐᖅᑐᐃᓂᕐᒥ 

ᓄᓇᑖᖃᑕᐅᓯᒪᔪᓄᑦ ᐃᖅᑲᓇᐃᔭᖅᑎᑦᑎᓂᕐᒥ ᒪᓕᑦᑎᐊᕐᓂᕐᒥᒃᓗ ᓯᕗᓪᓕᐅᔾᔭᐅᔭᕆᐊᓕᖕᓄᑦ 

ᐃᖅᑲᓇᐃᔭᓕᖅᑎᑦᑎᓂᕐᒥ ᐊᑐᐊᒐᖓᓂᒃ ᐃᖅᑲᓇᐃᔭᓕᖅᑎᑦᑎᓂᕐᒥ ᓂᕈᐊᕐᓂᕐᒥᒃᓗ, 

ᐱᓕᒻᒪᒃᓴᐃᓂᕐᒥ/ᐃᖅᑲᓇᐃᔮᖅᑖᕈᒪᓛᕐᓂᕐᓂ ᐱᕙᓪᓕᐊᑎᑦᑎᓂᕐᒥ ᖁᕝᕙᕆᐊᖅᑎᑦᑎᓂᕐᒥᒃᓗ 

ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔭᖅᑎᓂᒃ.  

 

ᑮᓇᐅᔭᓕᕆᔨᒃᑯᑦ 

 

ᑮᓇᐅᔭᓕᕆᔨᒃᑯᑦ ᑲᒪᒋᔭᖃᖅᑐᑦ ᐱᕙᓪᓕᐊᑎᑦᑎᓂᕐᒥ ᐃᖅᑲᓇᐃᔭᓕᖅᑎᑦᑎᓂᕐᓂ ᑐᑭᒧᐊᕈᑎᒃᓴᖏᓐᓂ 

ᒪᓕᒋᐊᓕᖏᓐᓂᒃᓗ ᐊᑐᓕᖅᑎᑦᑎᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐃᖅᑲᓇᐃᔭᓕᖅᑎᑦᑎᓂᕐᒥ ᐊᑐᐊᒐᖓᓂ, 

ᑐᓴᐅᒪᔭᐅᑎᓪᓗᒍ ᐊᑐᐊᒐᖅ, ᐊᐅᓚᑦᑎᓂᖅ ᐃᖅᑲᓇᐃᔭᓕᖅᑎᑦᑎᓂᕐᓂ ᓂᕈᐊᕐᓂᕐᓂᒃᓗ ᐊᑐᖅᐸᓪᓕᐊᓂᖓᓂ 

ᖃᐅᔨᓴᕐᓂᕐᓗ ᐱᓇᔪᒃᑐᓄᑦ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐃᖅᑲᓇᐃᔭᓕᖅᑎᑦᑎᓂᕐᒥ ᐊᑐᐊᒐᖓᓂ.  

 
 

ᐊᒃᑐᐊᓂᓖᑦ ᒪᓕᒐᓕᐅᖅᑕᓂ 

 

ᑎᑎᕋᖅᓯᒪᔪᖅ 23 ᓄᓇᕗᒻᒥ ᓄᓇᑖᕈᑎᓄᑦ ᐊᖏᖃᑎᒌᒍᑎ 

ᒐᕙᒪᒃᑯᓐᓂ ᑭᒃᑯᑐᐃᓐᓇᕐᓄᑦ ᐱᖁᔭᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᐊᖏᖃᑎᒌᒍᑎ (ᓄᓇᕗᒻᒥ ᒐᕙᒪᖓ) – ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 

ᐊᖏᖃᑎᒌᒍᑎ (ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ) - ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 

ᐊᖏᖃᑎᒌᒍᑎ - ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᑲᓇᑕᒥᐅᑦ ᐱᔪᓐᓇᐅᑎᖏᑦ ᐃᓱᒪᖅᓲᑎᖏᓪᓗ 

 ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ 

 

ᐱᓕᕆᐊᒃᓴᑦ 

 

ᓯᕗᓕᖅᑎᒃᓴᑦ ᖁᑦᑎᖕᓂᖅᓴᒥ ᐃᖅᑲᓇᐃᔮᖃᕐᓂᖅ  

ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔮᖃᖅᑎᑦᑎᓂᖅ  

 

ᐱᔪᓐᓇᕐᓂᖃᖅᑐᑦ ᐊᐅᓚᑦᑎᔩᑦ ᑲᑎᒪᔨᖏᑦ 

 



ᐋᖅᑭᒋᐊᖅᑕᖅ: ᔪᓚᐃ, 2016  
ᒪᒃᐱᒐᖅ 4 ᐅᕙᙵᑦ 4 

ᐱᑕᖃᙱᑦᑐᖅ ᑕᒡᕙᓂ ᐊᑐᐊᒐᒥ ᖃᓄᑐᐃᓐᓇᖅ ᐅᓂᒍᑎᖃᕆᐊᖃᙱᓚᑦ ᐃᓱᓕᕝᕕᖃᖅᑎᑦᑎᓗᑎᒃ 

ᐱᔪᓐᓇᐅᑎᖏᒍᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐋᖅᑮᓇᓱᒃᓗᑎᒃ ᖃᓄᐃᓕᐅᕆᐊᕐᓗᑎᒃᓘᓐᓃᑦ ᐃᒃᐱᒋᓗᒋᑦ 

ᒪᓕᒋᐊᓕᖏᑦ ᑖᔅᓱᒪ ᐊᑐᐊᒐᐅᑉ.  

 

ᐊᑐᕈᓐᓃᕐᕕᖓ ᐅᓪᓗᖅ 

 

ᑖᓐᓇ ᐊᑐᐊᒐᖅ ᕿᒥᕐᕈᔭᐅᓛᖅᑐᖅ ᑎᑭᓚᐅᙱᑎᓪᓗᒍ ᔪᓚᐃ 31, 2021. 


